EH Bildu talde parlamentarioari atxikitako foru parlamentari Adolfo Araiz Flamarique jaunak galdera egin du, idatziz erantzun dakion, Valle de Odieta SCL merkataritza-enpresak bere publizitate-liburuxketan Caparrosoko abeltegitzarrari aipamena egitean “BIO” hitza erabiltzeari buruz. Hona hemen Landa Garapeneko eta Ingurumeneko kontseilariaren erantzuna: 
Produktu ekologikoen ekoizpenari eta etiketatzeari buruzko Kontseiluaren 2007ko ekainaren 28ko (EE) 834/2007 zenbakiko Erregelamendua, zeinaren bidez indargabetu baitzen 2092/91 zenbakiko (EEE) 2018/848 Erregelamendua, indargabetuta dago 2018ko ekainaz geroztik, orduan sartu baitzen indarrean Europako Parlamentuaren eta Kontseiluaren 2018ko maiatzaren 30eko 2018/848 (EB) Erregelamendua, ekoizpen ekologikoari eta produktu ekologikoen etiketei buruzkoa, zeinaren bidez indargabetu baitzen Kontseiluaren 834/2007 (EE) Erregelamendua. 
1. Departamentuak inolako jarraipenik egin al du jakiteko Valle de Odieta SCL merkataritza-enpresak “BIO” terminoa erabili ote duen bere publizitate-liburuxketan eta adierazpen publikoetan? 
2021eko ekainaren 17an, Valle de Odieta SCL enpresari ohartarazi zitzaion ekoizpen ekologikoari dagozkion terminoak bidegabeki erabili zituela publizitate liburuxka batean –antza denez, enpresara egindako bisita batean banatu zitzaien Nafarroako Parlamentuko talde parlamentarioetako ordezkariei–, eta adierazi zitzaion arau-hauste larriak direla, besteak beste, honako hauek, Autonomiaz gaindiko lurralde-eremuetako jatorri deiturei eta adierazpen geografiko babestuei buruzko maiatzaren 12ko 6/2015 Legearen arabera (ekoizpen ekologikoari aplikatzekoa, Nafarroako 2016rako Aurrekontu Orokorrei buruzko urtarrilaren 29ko 1/2016 Foru Legearen bederatzigarren xedapen gehigarriaren indarrez): 
Lege honetan araututako produktuen etiketa, aurkezpena edo publizitatea egitean BJDaren edo AGBaren araudi zehatzean ezarritakoa betetzen ez duten edo nahasketa sor dezaketen izendapenak, adierazpenak, kalifikazioak, esamoldeak edo zeinuak erabiltzea, arau-hauste oso astunetan aurreikusitako kasuetan salbu. 
- BJDaren edo AGBaren arau zehatzak ez betetzea ezaugarriei, ekoizpenari, elaborazioari, eraldaketari, kontserbazioari, biltegiratzeari, garraioari, etiketatuari, ontziratzeari edo aurkezpenari dagokienez. 
Ohartarazpen-zehapenaren definizioa honako hau da: arau-hausleari bere jokabidearen okerraz eta berriro gertatuz gero izan ditzakeen ondorioez ohartaraztea. Ohartarazpen honetan, Valle de Odieta SCL enpresari adierazi zitzaion 6/2015 Legearen 34. artikuluak ezartzen duela arau-hauste larri horiek direla-eta 2.000,01 eta 30.000 euro bitarteko isuna jar daitekeela, eta arau-hauste horiek berriro gertatuz gero berrerortze gisa hartuko litzatekeela ezar litekeen isuna ezartzean. 
Ohartarazpen ororen kasuan ohartarazitako ez-betetzea dela-eta arau-hausleak izandako jokabidearen jarraipena egin beharra dago; besteak beste, ukitutako aldeek edo ohartarazpen horren ostean NNPEK-Kontrol Ekologikoaren Nafarroako Agintaritzak hori dela-eta egindako salaketak ikertzea. Horren jarraipena egitean (zenbait entitate arau-hausleri egindako ohartarazpenetan jarraitu den prozedura berarekin) eta jasotako salaketak barne, ez da detektatu aplikatu beharreko araudian ezarritakoa urratu denik, Valle de Odieta SCL enpresaren etiketatze eta publizitatean ekoizpen ekologikoari buruzko terminoak erabiltzeaz dezan bezainbatean. 
2. Departamentuak aurreikusi al du kontrol-mekanismoak abian jartzerik merkataritza-enpresa horrek Caparrosoko abeltegitzarrari buruz “BIO” terminoa behin eta berriro erabiltzean kontsumitzaileak eta erabiltzaileak nahasaraz ez ditzan? 
1. galderari emandako erantzunean adierazi dugunez, ohartarazpen ororen kasuan ohartarazitako ez-betetzea dela-eta arau-hausleak izandako jokabidearen jarraipena egin beharra dago; besteak ukitutako aldeek edo ohartarazpen horren ostean NNPEK-Kontrol Ekologikoaren Nafarroako Agintaritzak hori dela-eta egindako salaketak ikertzea, 2021eko ekainaren 17ko ohartarazpenetik egiten ari garen moduan. Jarraipen hori egin bitartean, eta hori dela-eta egindako zenbait informazio-eskariak eta jasotako erantzunak aintzat hartuta, oraingoz ez da detektatu  aipatu araudian ezarritakoaren kontrako ez-betetzea den ezer ere hertsiki, ekoizpen ekologikoari dagozkion terminoak etiketetan edo enpresaren publizitatean bidegabeki erabiltzeari dagokionez. 
3. 3.-Zehazki, Departamentuak uste al du aipatu diren egitateak, bereziki publizitate-liburuxkan eta abeltegian “BIO” terminoa behin eta berriz erabiltzea, falta larria izan litezkeela maiatzaren 12ko 6/2015 Legearen –Autonomiaz gaindiko lurralde-eremuetako jatorri deiturena eta adierazpen geografiko babestuena– betetzeari dagokionez eta, gainera, egitate horiek urra dezaketela Produktu ekologikoen ekoizpenari eta etiketatzeari buruzko Kontseiluaren 2007ko ekainaren 28ko (EE) 834/2007 zenbakiko Erregelamenduan xedatutakoa? 
Europako Parlamentuaren eta Kontseiluaren 2018ko maiatzaren 30eko 2018/848 (EB) Erregelamenduak (ekoizpen ekologikoari eta produktu ekologikoen etiketei buruzkoa, indarrik gabe uzten duena Kontseiluaren 834/2007 (EE) Erregelamendua), 3. artikuluan (Definizioak), 53. apartatuan, honela definitzen du publizitatea: produktuak jendeari aurkeztea etiketa ez beste edozein baliabide erabiliz, helburua edo ustezko ondorioa izanik jendearen jarreretan, iritzietan eta portaeran eragitea, produktuen salmenta sustatzeko, zuzenean edo zeharbidez. Bestalde, 30. artikuluak (Ekoizpen ekologikoari buruzko terminoen erabilera) honako hau dio: 
1. Erregelamendu honen ondorioetarako, produktu batek ekoizpen ekologikoari dagozkion terminoak erabiltzen dituela ulertu behar da baldin eta, etiketan, publizitatean edo agiri komertzialetan produktua bera, haren osagaiak edo hura ekoizteko erabilitako pentsuen lehengaiak deskribatzen diren moduagatik, erosleari iradokitzen bazaio erregelamendu honi jarraituz ekoitzi direla produktua bera, osagaiak edo pentsuetarako lehengaiak. Zehazki, IV. eranskinean zerrendatutako terminoak eta horien eratorriak eta laburdurak, hala nola «bio» edo «eko», bereiz nahiz konbinaturik, Europar Batasun osoan eta eranskin horretan zerrendatutako hizkuntzetatik edozeinetan erabiltzen ahalko dira 2. artikuluaren 1. apartatuan aipatzen diren produktuen etiketetan eta publizitatean, erregelamendu honetan xedatutakoa betetzen badute. 
2. Bigarren artikuluaren 1. apartatuan aipatzen diren produktuen kasuan, artikulu honen 1. apartatuan aipatutako terminoak ez dira erabiliko, Europar Batasuneko ezein lekutan eta IV. eranskinean zerrendatutako hizkuntzetatik ezeinetan, erregelamendu honek xedatutakoa betetzen ez duten produktuen etiketak, publizitatea edo agiri komertzialak egiteko. Halaber ez dira etiketetan eta publizitatean erabiliko marka erregistratuetan edo enpresen izenetan erabilitako terminoak, ez eta produktu batek edo haren osagaiek erregelamendu honetan xedatutakoa betetzen dutela iradokiz kontsumitzaile edo erabiltzailea nahastu dezaketen praktikak ere. Araudi horrekin bat etorriz, uste dugu adierazitako gertaerak, 2021eko ekainaren 17ko ohartarazpena baino geroagokoak, ez direla hertsiki aipatu araudian ezarritakoaren kontrako ez-betetzea, ekoizpen ekologikoari dagozkion terminoak etiketetan edo enpresaren publizitatean bidegabeki erabiltzeari dagokionez. Izan ere, erabili da prentsako zenbait artikulutan eta itxuraz enpresaren barnekoa den dokumentazioan erabili da “bio-abeltegia” terminoa. Ez dirudi, Europako Parlamentuaren eta Kontseiluaren 2018ko maiatzaren 30eko 2018/848 (EB) Erregelamenduaren 3. artikuluko (Definizioak) 53. apartatuan dagoen definizioaren arabera, zeina arestian aipatu baitugu, bidegabeko terminoak edo praktikak erabili direnik etiketetan edo publizitatean, kontsumitzaile edo erabiltzailea nahastu dezaketenak, produktu bat edo haren osagaiak ekoizpen ekologikokoak direla iradokiz. 
4. Valle de Odieta SCL merkataritza-enpresari zehapen-espedienterik irekitzen ez bazaio Zehapen espedientea irekitzen ustez, zer jokabide izan beharko luke Departamentuak Caparrosoko abeltegitzarraz “BIO-abeltegi” izena erabiltzea ekiditeko? 
Baldin eta, Nekazaritza Zerbitzuaren iritziz, Valle de Odieta SCL enpresak arau-hauste larriak egiten baditu, horrela tipifikatuak Autonomiaz gaindiko lurralde-eremuetako jatorri deiturei eta adierazpen geografiko babestuei buruzko maiatzaren 12ko 6/2015 Legearen 31. artikuluaren 1. apartatuaren f) letran eta k) letran (ekoizpen ekologikoari aplikatzekoa 2016rako Nafarroako Aurrekontu Orokorrei buruzko urtarrilaren 29ko 1/2016 Foru Legearen hogeita bederatzigarren xedapen gehigarriaren arabera), zehapen espedientea hasiko da, kontuan harturik ezen, ez-betetze horiek arau-hauste larritzat jotzen badira, 6/2015 Legearen 34. artikuluari jarraituz 2.000,01 eta 30.000 euro bitarteko isuna dagokiela, eta arau-hauste horiek behin eta berriz egitea berrerortzetzat joko litzatekeela ezar litekeen zehapena erabakitzerakoan. 
Hori guztia jakinarazten dizut Nafarroako Parlamentuko Erregelamenduaren 194. artikuluan xedatutakoa betetzeko. 

